Artikel 06-09

WERKLIKE KOSTES VIR DIE KUIKENGROOTMAKER TEENOOR DIE SLAGTER SOOS VOORSPEL VIR DIE 2009/2010 SEISOEN

Die intensiewe bestuur, risiko en dissipline van kuikengrootmaak het die geleentheid vir sommige produsente gebied om in die aspek te spesialiseer en so ‘n noodsaaklike skakel vir die tradisionele slagter uit te maak.  Die verlaging van gemiddeld R150 deur KKI op slagvoëlrealisasies vanaf  Oktober 2009,  plaas egter nou opnuut vrae op die winsgewendheid van volstruisproduksie in verskillende fases.  Alle partye behoort verhoudelik by te drae om die verlagings te absorbeer en daarom dan die despute oor wie maak waar en hoeveel geld. 

Gevolglik poog Camelus met dié skrywe om die kuikengrootmaker en slagter in te lig oor produksie kostes soos wat tans in die mark gesien word sodat alle partye hulle kan posisioneer ten opsigte van die segment van volstruisproduksie wat hulle wil hanteer.                     

Voerkoste berekeninge in verskillende stadia.

Voerkostes word grootliks beïnvloed deur die beskikbaarheid van roumateriale en markverwante pryse wat daaraan gekoppel word. So het die produsent die opsies om van ingeligte volstruis voermaatskappye gebruik te maak of deur tuismeng prosedures.  Vir die doel van hierdie bespreking word Camelus se tuismengformules gebruik soos wat geformuleer is vir die Oos Kaap ten einde optimale groeitempo’s te verseker.  Massa riglyne onder optimale toestande van bestuur, gesondheidsstatus, genetika en omgewingstoestande volgens dié stelsels bedrae:

	Ouderdom
	Massa interval
	Groei interval gemiddelde

	3 maande
	33 – 38 kg
	35 kg

	4 maande
	43 – 52 kg
	45 kg

	5 maande
	56 – 65 kg
	60 kg

	6 maande
	70 – 79 kg
	72 kg

	10 maande
	88 – 98 kg
	90 kg


Sien aangehegde reeks voeropsies soos voorgestel vir 2009/2010 vir vinnige afronding teen 9/10 mnde, 90–95kg massa. Gemiddelde geprojekteerde roumateriaal pryse vir die 2009/2010 seisoen wat gebruik is in die berekeninge was as volg.

	
	Koste R per ton

	Mielies
	R1600

	Soja 47% Oliekoek
	R5000

	Lusern, 16% prot 
	R1600

	Koringsemels, 15% prot
	R1600

	Melasse stroop 
	R1500

	Camelus Oos Kaap Kuiken konsentraat, 50kg eenheid
	R500

	Camelus Oos Kaap Afrond konsentraat, 20kg eenheid
	R280

	Meng en Maalkoste
	R150 


Voorgestelde pryse is seisonale pryse en deur selektief aan te koop en eie bronne effektief volgens aanbevelings van Camelus te gebruik, kan kostes sekerlik aansienlik besnoei word.  So wissel huidige mieliepryse in die orde van R1350/ton teenoor die R1600 gebruik in die begroting. Met ‘n 190kg mielie behoefte oor 10 maande slagperiode, sal goedkoper mielie aankope produksie kostes met R48/volstruis besnoei.  Dit demonstreer die noodsaaklikheid van effektiewe roumateriaal behoefte beplannings en aankope.

PRODUKSIE KOSTES OP VERSKILLENDE GROEISTADIA

Onderstaande tabel is ‘n opsomming van kostes op verskillende groeistadia met gelykbreek syfers, R/kg (wat dit kos om te produseer per kg).  Dit kan dien as verwysing tot produsent se eie syfers vir die berekening van grootmaakkostes  onder kontrak op verskillende stadia teenoor totale kostes om op eie te funksioneer…

	VERANDERLIKES
	Koste  tot          3 mnde
	Koste tot       4 mnde
	Koste tot       5 mnde
	Koste tot       6 mnde
	Koste 

tot        10 mnde

	Voerkoste, R
	R165
	R286
	R410
	R562
	R1100

	Bedryfskoste, R
	R98
	R131
	R167
	R201
	R330

	Mortaliteit voorsienning,      30% vrektes
	R94
	R94
	R94
	R94
	R119

(35%  vrektes)

	Dagoud koste, R
	R220
	R220
	R220
	R220
	R220

	Verwagte Massa, kg
	35kg
	45kg
	60kg
	72kg
	90kg

	TOTALE GROOTMAAK

KOSTE, R
	R357
	R511
	R671


	R857
	R1549

	Gelykbreekkoste, R/kg vir grootmaak
	R10.20
	R11.36
	R11.18
	R11.90
	R17.21

	
	
	
	
	
	

	WINS bo grootmaakkoste met kontrak aanbieding teen R15/kg 
	R168
	R164
	R229
	R223
	

	
	
	
	
	
	

	TOTALE NETTO KOSTE, insl. KUIKEN
	R577
	R731
	R891
	R1077
	R1769

	Gelykbreek NETTO koste , R/kg insl. KUIKEN
	R16.49
	R16.24
	R14.85
	R14.96
	R19.66


Die onderstaande tabel is ‘n opsomming van wat dit die slagter gaan kos as daar van kontrakgrootmakers gebruik gemaak word tot op verskillende groeistadia teenoor wat dit gaan kos om die volstruis alleen van dagoud tot slag te produseer.

SLAGTER SE KOSTES teen R15/kg  aankope op 35, 45, 60  en 72kg teenoor volledig  slagvoël grootmaakkoste tot slagting op 90kg 

(10 maande)

	
	Koste       3- 10 mnde     35-90kg
	Koste         4 – 10 mnde      45-90kg
	Koste         5- 10      mnde

60–90kg
	Koste 6- 10 mnde

72-90kg
	Koste dagoud   -10mnde

1–90kg

	Dagoud koste, R
	R220
	R220
	R220
	R220
	R220

	Aankoopkoste teen

 R15/kg vanaf kontrak grootmaker
	R525
	R675
	R900
	R1080
	

	Totale aanvangskoste
	R745
	R895
	R1120
	R1300
	R220

	Mortaliteits

Voorsienning, R op aanvangskoste
	R83

(10%)
	R67

(7%)
	R59

(5%)
	R40

(3%)
	R119

(35%)

	Voerkoste, R
	R950
	R841
	R727
	R589
	R1100

	Bedryfskoste, R
	R231
	R198
	R165
	R132
	R330

	
	
	
	
	
	

	TOTALE NETTO KOSTE met SLAG
	R2009
	R2001
	R2071
	R2061
	R1769


Aannames gebruik in berekeninge

Dagoud kostes

Dagoud kostes wissel tans tussen R195 en R230 en daarom is ‘n gemiddelde seisonale prys van R220 geneem.  
Mortaliteitsvoorsienning
Mortaliteitsvoorsienning  aanname van 30% vrektes tot 6 maande en daarna verdere 5% soos gebasseer op dagoud kuiken se aankoop waarde.  Vir die slagter wat onder kontrak aankoop word mortaliteit op die kontrak betaalde prys bereken.  Sien SLAGTER tabel. 

Bedryfskostes

Die produksie koste begroting word basseer op gemiddelde syfers wat ongeveer uitwerk op R30–R35 per volstruis per maand.   Bedryfskostes is die grootste veranderlike tussen plase en behoort voorsienning te maak vir 

· Rentes, lening  en verbandverpligtinge op toerusting, infrastruktuur, grond verhoudelik tot die gedeelte  wat op volstruisproduksie van toepassing is.

· Lone en salarisse op die gedeelte van arbeidsmag wat voltyds of verhoudelik vir volstruisproduksie gebruik word.

· Brandstof, instandhouding, waardevermindering op toerusting ens.

· Veeartseny kostes wat insluit probiotikas, wateroplosbare vitamien aanvullings, entings, dosserings, eksterne en interne parasiet behandelings, tags. Die kostes alleen bedrae in die orde van R100 tot en met 6 maande.  Volledige artikel sal vorentoe volg oor uiteensetting van die uitgawes.

Voervermorsing

Aansienlike voerverliese mag voorkom weens wind toestande, maar moet daar ook voorsienning gemaak word vir voer wat reeds gevreet is wanneer kuikens en slagvoëls aan mortaliteite verloor word.  Daar is ‘n vertroulikheids interval van 15% voorsienning gemaak tot en met 6 maande en verdere voorsienning van 5% vir volstruise na 6 maande.

Slagstadia

Die aanname word gemaak dat die volstruise gemiddeld op 10 maande met ‘n gewig van 90kg geslag word daar dit geensins ekonomies en voedingskundig sin maak om volstruise intensief oor ‘n langer periode te voer nie.

Voedingsriglyne

Voedingsformules maak voorsienning vir volvoerstelsel waar die voer die alleen bron van voedingsbydrae is en onder vryvoer toestand beskikbaar gestel word.

HOE LYK DIE PRAKTIESE WINSGEWENDHEID NOU?

Indien die KKI voorspelde syfer vir Oktober 2009  as R2509 geneem word per slagvoël wat ‘n  vere-inkomste van R174 insluit, kan die aanname gemaak word dat slagprodusente in die orde van R2335 gemiddeld vir ‘n slagvolstruis op 10 maande kan verwag aangesien die vere-inkomste dan grootliks wegval.  Met gemiddelde produksie kostes van R200 per maand na 10 maande maak latere slagting nie ekonomies sin nie.

Sommige slagters is dit eens dat hulle resultate oor die laaste 6 maande egter heelwat swakker gerealiseer het.  Dit is waarskynlik die gevolg van ‘n oorreaksie sedert Februarie 2009  om volstruise stadiger te laat groei en sodoende oor langer periodes af te rond in ‘n poging om meer gunstige knoppie ontwikkeling te gee.  Die poging het egter die produsent se finansiële posisie verder verswak  deurdat  ‘n  netto daling van  R155 per volstruis waargeneem is weens kleiner karkasse,  kleiner velle en verhoogde voerinsette terwyl die. knoppie ontwikkeling  relatief konstant gebly het.  Optimale slagstadia is nou nog meer krities as ooit en behoort dit vir die produsent duidelik te wees dat die wending tot ongebalansseerde en afskeep voedingspraktyke net eenvoudig die produsent se finansiële posisie verder gaan verswak.  

Vir die kuikengrootmaker sal dit verseker die mees ekonomieste wees om kontrakte te neem tot en met 60kg massa (5 maande) met ‘n moontlike winsmarge van R229 per kuiken teen R15/kg kontrakprys.  Gemiddelde  potensiele inkomstes vir die kuikenkontrakgrootmaker bedrae in die orde van R164  tot R229 nagelang van grootmaakstadia.

Die gemiddelde totale produksie koste vir die slagter wat van kontrakgrootmakers gebruik maak,  variëer tussen R2000 en R2071 teenoor R1769 vir die slagter wat self sy kuikens grootmaak.    Met gelysde kostestrukture en aannames het die slagter nogsteeds die potensiaal om tussen R250 en R335per slagvoël wins te maak met gebruik van kontrak grootmakers en sodoende risiko tussen kuikengrootmakers te versprei.  Dit moet gemeet word aan moontlike winsmarges van R560 deur al die risiko alleen te drae en volledig die produksie ketting te bestuur van dagoud tot slag.

Die moontlike winsmarge word basseer op gemiddelde statistieke van die KKI wat aangepas word volgens huidige uitbetalingsnorme.  Die KKI stel dit egter duidelik dat betekenisvol hoeveelheid produsente aansienlike beter vaar as die gemiddelde aangetoonde realisasie met ‘n waarskynlikheid tot hoër winste as wat in die artikel genoem word.

Alhoewel alle voorsorg getref word om syfers so akkuraat moontlik weer te gee is die twee begrotings gebasseer op verskeie aannames en veranderlikes wat tussen verskillende produksie eenhede en omgewings  kan verskil.  So sal Camelus of enige van sy personeel in geen opsig aanspreeklikheid aanvaar vir verskille wat tussen begrote en werklike syfers mag voorkom nie en moet die begrotings gesien word as ‘n hulpmiddel en verwysing vir die opstel van plaasgebonde begrotings.

